
“Навоий иссиқлик электр 
станцияси”да қуввати 650 МВт 
бўлган учинчи буғ-газ 
қурилмасини барпо этиш бўйича 
инвестиция лойиҳаси изчил 
амалга оширилмоқда.

Япония халқаро ҳамкорлик агентлиги (JICA) 
маблағлари ҳисобига молиялаштирилаётган 
мазкур лойиҳанинг умумий қиймати 786,7 мил-
лион АҚШ долларини ташкил этади. Лойиҳа 
доирасида қурилаётган замонавий энергетика 
объектининг йиллик электр энергияси ишлаб 
чиқариш қуввати 4 миллиард 786 миллион ки-
ловатт-соатга тенг бўлиши кўзда тутилган.

Мутахассисларнинг таъкидлашича, янги 
буғ-газ қурилмаси ишга туширилгач, йилига 
қарийб 870 миллион куб метр табиий газ тежа-
лади.

Айни пайтда қурилиш майдонида ишлар 
жадал суръатларда олиб борилмоқда. Лойиҳани 
амалга оширишда Япония ва Туркия компания-
лари мутахассислари билан бир қаторда маҳал-
лий кадрлар ҳам иштирок этмоқда.

Қурилиш-монтаж ишларини жорий йил 
якунига қадар якунлаб, қурилмани фойдала-
нишга топшириш режалаштирилган.

Тошкент шаҳридаги “JW Marriott Tashkent” 
меҳмонхонасида бўлиб ўтган “Build Connect 
–2026” форуми айнан шу эҳтиёждан келиб 

Навоий ИЭСда 650 МВтли
янги қувват барпо этилмоқда

Мамлакатимизда қурилиш соҳаси кейинги йилларда иқтисодиётнинг 
энг тез суръатларда ривожланаётган тармоқларидан бирига айланди. 
Янги турар жой мажмуалари, саноат объектлари, инфратузилма 
лойиҳалари ва шаҳарсозлик дастурлари нафақат қурилиш ҳажмини 
оширмоқда, балки соҳада сифат, рақобат ва инновацияларга 
бўлган талабни ҳам кучайтирмоқда. Ана шундай шароитда бозор 
иштирокчиларини бир майдонда жамлаш, уларнинг ўзаро мулоқоти 
ва ҳамкорлигини мустаҳкамлаш муҳим аҳамият касб этади.

Абдужаббор АЛИҚУЛОВ,
“O‘zbekiston bunyodkori” мухбири. 

чиққан ҳолда ташкил этилди. Ўзбекистон Қу-
рувчилар ассоциацияси ташаббуси билан ўтка-
зилган мазкур тадбир мамлакат қурилиш соҳа-
си тарихидаги илк кенг кўламли профессионал 
форум сифатида эътироф этилди.

Форумнинг “Келажакни қурувчилар шу ерда 
учрашади” деган шиори унинг мазмун-моҳия-
тини тўлиқ ифода этди. Чунки мазкур тадбирга 

қурилиш компаниялари, буюртмачилар, инвес
торлар, лойиҳалаш ташкилотлари, қурилиш ма-
териаллари ишлаб чиқарувчилари ва етказиб 
берувчилари, шунингдек, соҳага дахлдор давлат 
идоралари вакиллари йиғилди.

– Бугунги кунда Янги Ўзбекистонда қури-
лиш ва уй-жой коммунал хўжалиги соҳасини 
замонавий талаблар асосида ривожлантириш, 
қулай бизнес муҳитини яратиш, инвесторлар 
учун янги имкониятларни кенгайтириш ҳамда 
соҳани рақамлаштириш борасида кенг кўлам-
ли ислоҳотлар амалга оширилмоқда, – деди 
қурилиш ва уй-жой коммунал хўжалиги ва-
зири ўринбосари Тоир Алиматов. – Ушбу ис-
лоҳотларнинг асосий мақсади тадбиркорлар ва 
инвесторлар учун янада қулай шароит яратиш, 
ортиқча бюрократик тўсиқларни қисқартириш 
ҳамда қурилиш бозорида соғлом 
рақобат муҳитини шаклланти-
ришдан иборат.

Ягона Ватан, 
ягона халқ 
бўлиб,  
янги ҳаёт 
ва келажак 
яратамиз!

ҚУРИЛИШ МАТЕРИАЛЛАРИ 
СОҲАСИНИ РИВОЖЛАНТИРИШ 

БЎЙИЧА ЯНГИ ВАЗИФАЛАР 
БЕЛГИЛАНДИ

Президент Шавкат Мирзиёев раислигида 25 июнь куни  
қурилиш материаллари тармоғида амалга оширилаётган ишлар ва 

келгусидаги устувор вазифалар муҳокамаси юзасидан видеоселектор 
йиғилиши ўтказилди.

Давлатимиз раҳбари асосий масалага ўтиш-
дан аввал ўтган ҳафта юксак савияда ўтказилган 
бешинчи Тошкент халқаро инвестиция форуми 
якунларига тўхталди. Форум доирасида хори-
жий ҳамкорлар билан 43 миллиард долларлик 
177 та келишувга эришилгани таъкидланди.

– Ҳар бир келишув лойиҳага, иш ўрнига, 
юқори қўшилган қийматга айланиши шарт,  – 
деди Президентимиз.

Мутасаддиларга хорижий инвесторлар то-
монидан билдирилган 120 та таклифнинг ечи-
ми бўйича қарор лойиҳасини киритиш топши-
рилди. Умуман, тармоқ раҳбарлари ва ҳокимлар 
инвестиция сифати ва самарадорлиги бўйича 
ёндашувларини ўзгартириши зарурлиги кўрса-
тиб ўтилди.

Сўнгги беш йилда юртимизга киритилган 
жами инвестициянинг ярми 4 та ҳудуд ҳисса-
сига тўғри келган. Лекин жалб қилинган сар
моянинг иқтисодиётга қайтими бўйича ҳу-
дудлар ўртасида катта тафовут бор. Шу боис, 
ҳокимлар қайси туманда қайси тармоқни қан-
дай ривожлантириш, қайси лойиҳага инвести-
ция олиб келинса, энг юқори самарадорликка 
эришиш мумкинлигини аниқ ҳисоб-китоб қи-
лиши кераклиги қайд этилди.

Бунинг учун иқтисодиётдаги 12 та тармоққа 
14 та “ақл маркази”, 37 та соҳавий илмий инсти-
тут ва олийгоҳлар номма-ном бириктирилди. 
Барча тармоқ раҳбарларига “ақл марказлари”, 
соҳавий илмий институт ва олийгоҳлар билан 
ҳар бир туман имкониятини ўрганиб, ялпи ҳу-
дудий маҳсулот ўсишига катта туртки берадиган 
лойиҳалар тўпламини тайёрлаш топширилди.

Президентимиз қурилиш материаллари 
соҳасини қурувчининг ишончини қозонадиган, 
сифат, стандарт, ассортимент ва нарх бўйича 
комплекс ечим таклиф қиладиган тармоққа ай-
лантириш лозимлигини таъкидлади.

Бундан 10 йил олдин маҳаллий қурилиш ма-
териаллари деганда асосан қум-шағал, ғишт, 
цемент, ойна ва шифер тушунилар, бу эса қури-
лишда ишлатиладиган жами материалларнинг 
нари борса 30-40 фоизини ташкил этар эди. 
Сўнгги ўн йилда соҳага 12 миллиард доллар ин-
вестиция киритилиб, 4 мингдан ортиқ замона-
вий корхона ишга туширилди.

Натижада цемент, ойна, базальт, керамик 
буюмлар, газоблок, қуруқ қоришмалар каби асо-
сий турдаги 20 дан ортиқ маҳсулотларга бўлган 
ички талабни тўлиқ қоплайдиган қувватлар 
яратилди. Иссиқлик сақловчи, композит мате-
риаллар, экологик пардозлаш материаллари ва 
пол қопламалари каби юқори қўшилган қий-
матли янги йўналишлар жадал ривожланмоқда.

Бугунги кунда янги уй-жойлар ва саноат би-
нолари қурилиши учун зарур материалларнинг 
98 фоизини мамлакатимизда ишлаб чиқариш 
йўлга қўйилди. Натижада ўтган даврда соҳада 
ишлаб чиқариш ҳажми 7 триллион сўмдан 53 
триллион сўмга ошди, экспорт эса ўтган йили 
1,2 миллиард долларни ташкил этди. Энг муҳи-
ми, тармоқ импорт ўрнини босишнинг муҳим 
босқичидан ўтди.

Йил бошида аҳолини уй-жой билан таъ-
минлаш бўйича катта дастур қабул қилинган 
эди. Унга кўра, 2040 йилга қадар қуриладиган 
уй-жойлар сонини 2 карра ошириб, йилига 280 
мингтага етказиш, “Янги Ўзбекистон” массивла-
рини 61 тадан 120 тага кўпайтириш режа қилин-
ган.

Бундан ташқари, ҳар йили 20-25 миллион 
квадрат метр тижорат бинолари фойдаланишга 
топширилмоқда. Уй-жой ва тижорат бинолари-
нинг ўзи йилига камида 10 миллиард долларлик 
қурилиш материалларига талаб яратмоқда.

Тошкент халқаро инвестиция форумида хо-
рижий ҳамкорларга яна 27 миллиард долларлик 
инфратузилма лойиҳалари таклиф қилинди. 
Жиззахда атом электр станцияси, Тошкент ви-
лоятида 4-мис бойитиш фабрикаси, Ўрта Чир-
чиқда 20 миллион йўловчига хизмат кўрсатиш 
қувватига эга Янги Тошкент аэропорти, Янги 
Тошкентда 55 минг ўринли футбол стадиони, 282 
километрли Тошкент – Самарқанд автомобиль 
йўли каби йирик лойиҳаларда ҳам, биринчи 
навбатда, қурилиш материаллари зарур бўлади.

Бундай йирик лойиҳаларда фойдаланила-
диган материалларга стандарт, сифат ва сер-
тификат бўйича юқори талаблар қўйилиши та-
биий. Шу боис, йирик лойиҳаларни маҳаллий 
ишлаб чиқарувчилар билан боғлайдиган янги 
тизим яратиш зарурлиги кўрсатиб ўтилди.

Йирик ва мегалойиҳаларга сармоя кири-
таётган инвесторлар импорт материалларни 
олиб келишда қўшилган қиймат солиғидан озод 
қилишни сўрамоқда. Шу билан бирга, бундай 
лойиҳаларга ўз маҳсулотини таклиф қилиш ис-
тагида бўлган маҳаллий корхоналар ҳам кўп. 
Улар қўшилган қиймат солиғи бўйича имтиёз 
маҳаллий маҳсулотларга ҳам қўлланса, сифат ва 
стандарт бўйича рақобатга тайёр эканини бил-
дирмоқда.

Мутасаддиларга йирик ва мегалойиҳаларга 
импорт ҳамда маҳаллий маҳсулотларни етказиб 
беришда тенг шароитни таъминлаш бўйича қа-
рор лойиҳасини киритиш топширилди.

Йиғилишда ҳудудларда туризм инфратузил-
масини ривожлантириш бўйича қабул қилин-

ган икки йиллик дастур ижросига ҳам эътибор 
қаратилди. Дастур доирасида 34 та йирик ту-
ризм объекти, 1 мингдан ортиқ жойлаштириш 
воситаси, жумладан, 200 та меҳмонхона қуриш 
режа қилинган.

Ҳокимлар ҳудудларида барпо этилаётган 
меҳмонхоналарда маҳаллий материаллар улу-
шини камида 95 фоизга етказиши зарурлиги 
қайд этилди.

Мамлакатимизда ҳар йили ўртача 65 минг 
якка тартибдаги уй-жой қурилмоқда, яна 200-
250 минг хонадон таъмирланмоқда.

– Очиқ айтиш керак, ҳали кўпчилик энер-
гия тежамкор материалларнинг афзалликлари 
ҳақида етарлича хабардор эмас,  – деди Прези-
дентимиз.

Хонадонларни иситишнинг ўзига иқтисо-
диётдаги жами газ истеъмолининг 20 фоизи, 
электр энергиясининг эса 11 фоизи сарфлан-
моқда. Агар уйнинг фасад ва том қисми иссиқ-
лик сақловчи материал билан қопланса, энер-
гия тежамкор ойна қўйилса, энергия сарфи 30 
фоизгача камаяди.

Бу борада Франция ва Буюк Британия ком-
паниялари ишлаб чиққан янги лойиҳалаш ён-
дашуви асосида Қамаши туманида 4 минг хона-
донли “Янги Ўзбекистон” массиви қурилмоқда. 
Мазкур лойиҳада тўлиқ энергия тежамкор 
маҳаллий маҳсулотлар ишлатилиб, таннарх 20 
фоизга арзон тушади, уйни иситиш ва совутиш 
харажатлари 25-30 фоизга қисқаради.

Вилоят, туман ва шаҳарлар ҳокимларига 
Қамаши тажрибаси асосидаги янги лойиҳалаш 
ёндашувини ўрганиш топширилди. Жорий йил-
да Янги Ўзбекистон қиёфаси олиб кириладиган 
33 та туман ва шаҳарда кўп қаватли уй-жой-
лар қурилиши фақат шундай ёндашув асосида 
амалга оширилиши белгиланди.

Экспорт масаласига ҳам алоҳида тўхталиб 
ўтилди. Қўшни давлатлар йилига 13 миллиард 
долларлик қурилиш материалларини импорт 
қилмоқда. Марказий Осиё давлатларининг ўзи-
га экспортни қўшимча 440 миллион долларга 
ошириш имконияти борлиги таъкидланди.

– Бир нарсани билинглар: ташқи бозорларда 
кучли рақобат, ҳар бир доллар учун кураш кета-
ётган ҳозирги шароитда экспортни кўпайтириш 
учун ноанъанавий ечимлар керак, – деди давла-
тимиз раҳбари.

Озарбайжон, Грузия, Россия, Қозоғистон, 
Қирғизистон каби мамлакатларда уй-жой ва 
тижорат объектлари қуриш бўйича катта дас
турлар амалга оширилмоқда. Агар Ўзбекистон 
уй-жой қуриш бўйича ушбу давлатларнинг 
ишончли ҳамкорига айланса, бу электроника, 
уй текстили ва мебель корхоналари учун ҳам 
янги экспорт имкониятларини очади. Шу боис, 
масъулларга Боку, Тбилиси, Москва, Остона ва 
Бишкекда 3-4 тадан намунавий, энергия тежам-
кор уй моделини қуриб, road-show ўтказиш топ-
ширилди.

Соҳада энергия самарадорлигини ошириш 
масалалари ҳам муҳокама қилинди. Сўнгги ўн 
йилда қурилиш материаллари корхоналари 
фойдаланадиган шартли ёқилғи ҳажми 2 карра 
камайди. Тармоқдаги электр истеъмолининг 
65 фоизи тўғри келадиган 34 та йирик корхона-
да энергия аудити ўтказилгани ҳисобидан ўт-
ган йилнинг ўзида 240 миллион киловатт-соат 
электр энергияси тежалди.

Лекин бу ҳали етарли эмаслиги қайд этил-
ди. Вилоят ҳокимларига қурилиш материалла-
ри корхоналарини технологик модернизация 
қилиш орқали энергия сарфини камайтириш 
бўйича катта дастурни бошлаш топширилди. 
Бунда иситиш ва қуритиш печлари, тегирмон-
лар ва энергия сарфи юқори бошқа ускуналарни 
энергия тежамкорларига алмаштирган корхо-
наларга сўмдаги кредитининг 7 фоизи, хорижий 
валютадаги кредитининг 4 фоизи компенсация 
қилиб берилади.

Мамлакатимизда цемент, базальт, ойна, ке-
рамик плита каби маҳсулотлар бўйича яратил-
ган қувватлар 2035 йилгача бўлган эҳтиёжларни 
қоплашга етарли. Энди инвесторларни бундай 
маҳсулотларни кўпайтиришга эмас, мавжуд 
қувватларни модернизация қилиб, юқори қў-
шилган қиймат берадиган лойиҳаларга жалб 
қилиш кераклиги таъкидланди.

Қурилиш материаллари корхоналарига сер-
тификат олиш билан боғлиқ барча харажатни 
тўлиқ қоплаб берувчи тизим мавжуд. Бу каби 
имконият бошқа бирорта тармоқда йўқ. Лекин 
бундай сертификатларнинг ягона маълумотлар 
базаси бўлмагани учун харидорлар кўпроқ ўзи 
билган, халқаро сертификатга эга чет эл товар-
ларини танламоқда.

Мутасаддиларга маҳаллий ва хорижий сер-
тификати бор қурилиш материалларининг 
электрон платформасини ишга тушириш, ви-
лоят ҳокимлари билан бирга шу йилнинг ўзида 
яна камида 50 та қурилиш материаллари корхо-
насига халқаро сифат сертификати олишда кў-
маклашиш топширилди.

Йиғилиш давомида мутасаддиларнинг ҳи-
соботлари, қурилиш материаллари корхона-
лари вакилларининг таклиф ва ташаббуслари 
тингланди.

ЎзА.

Таъкидлаш жоизки, Президентимизнинг 
Қорақалпоғистонга ташрифи давомида машҳур 
хушовоз хонанда Отажон Худойшукуров номи-
га Тўрткўл туманида амфитеатр қуриш бўйи-
ча билдирилган таклифи қўллаб-қувватланиб, 
аниқ вазифалар белгилаб берилган эди. Шу 
асосда 13 миллиард сўм маблағ эвазига қисқа 

Бу каби кенг лойиҳалар ва ташаббуслар 
Жиззах вилоятининг Шароф Рашидов тумани-
даги “Оқтош ота”, шунингдек, Дўстлик тумани-
даги “Чинобод” маҳаллалари ҳудудларида қад 
ростлаётган “Янги Ўзбекистон” массивларида 
яққол акс этаётганини айтиб ўтишимиз жоиз. 

Шароф Рашидов туманидаги “Оқтош ота” 
МФЙ ҳудудида қад ростлаётган “Янги Ўзбекис
тон” массивида турар жой ва ижтимоий соҳа 
объектлари, савдо, хизмат кўрсатиш шохобчала-
рини бунёд этиш ишлари қизғин давом этмоқда. 
Келажакда 400 гектар ер майдонини қамраб 
олиши режалаштирилган янги массивда исти-
роҳат боғлари, ишбилармонлик ва бизнес, ма-
даният ва санъат марказлари, шу билан бирга 
савдо ва кўнгилочар марказлар, меҳмонхона-
лар ҳам қурилиб фойдаланишга топширилиши 
режалаштирилган. Бунинг натижасида мазкур 
ҳудудда истиқомат қилувчи юзлаб юртдошла-
римиз учун янги иш ўринлари яратилишига ҳам 
эришилади. Бу албатта, ушбу ҳудуд аҳолисининг 
бандлигини таъминлаш, уларнинг даромадини 
оширишга ҳам хизмат қилади.

Шу ўринда рақамларга эътибор қаратадиган 
бўлсак, 2026 йилда вилоятда 4  400 хонадонли 
123 та кўп қаватли уй-жойлар қурилиши режа-
лаштирилган бўлиб, натижада йил якуни би-
лан 17,5 минг нафар аҳолини уй билан таъмин-
лаш кўзда тутилган. Бу борада айнан “Оқтош 
ота”да жойлашган “Янги Ўзбекистон” массивида 
кўплаб хонадонларда қурилиш ишлари якунла-
ниб, уйлар ўз эгаларига топширилиши кутил-
моқда. 

“Оқтош ота” маҳалласидаги бу жойлар кеча-
гина қир-адирлардан иборат яйдоқ ҳудуд, ҳу-
виллаб ётган дашт эди. Айни пайтда халқимиз 
орзу қилган ўзида кўплаб бино ва иншоотларни 
жамлаган мўъжаз шаҳарчага айланди. Бу мас-
сивдан хонадон харид қилиб шинам уйларда 
истиқомат қилаётган юртдошларимиз яратил-
ган шароитлардан мамнун. 

– “Янги Ўзбекистон” массивидаги бу уйга 
Зарбдор туманидан кўчиб келганимизга бир 
ярим йил бўлди, – деди Муҳайё Жумаева. – Уй-
ларнинг шароитлари яхши. Сув, газ, электр 
энергияси ҳаммаси бор. Болаларга боғча, мак-
таб барча шароитлар бир жойда, поликлиника-
нинг ҳам хизмат кўрсатиш тизими маромида. 
Илгарилари бу ерлар дала бўлган дейишса одам 
ишонгиси келмайди. Ҳозирда массивда яшаёт-
ганларнинг аксарияти ёш оилалар. Чунки барча 
шарт-шароитлари мавжуд. Шу имкониятларни 
яратиб берган давлатимиз раҳбарига ўз миннат-
дорчилигимизни билдирамиз. 

Дўстлик туманидаги Чинобод маҳалласида 
ҳам “Янги Ўзбекистон” массивини барпо этиш 
ишлари жадал суръатларда давом этмоқда. 

Қурилиш 
соҳасида  
янги 
ҳамкорлик 
майдони

Оддий конференция эмас, 
амалий ечимлар майдони

“Build Connect – 2026” анъанавий конферен-
циялардан ўзининг амалий йўналтирилганли-
ги билан ажралиб турди. Унда асосий эътибор 
назарий муҳокамалардан кўра бозор иштирок-
чилари ўртасида тўғридан-тўғри ҳамкорлик 
алоқаларини ўрнатишга қаратилди.

Ўзбекистон Қурувчилар ассоциацияси то-
монидан яратилган мазкур платформа соҳада 
узоқ йиллардан бери йиғилиб келаётган қатор 
муаммоларни муҳокама қилиш имконини бер-
ди. Жумладан, нархлар демпинги, воситачилар 
сонининг кўпайиб кетиши, кучли ва тажрибали 
пудратчиларнинг йирик лойиҳаларга киришда 
учраётган қийинчиликлари каби масалалар 
атрофлича кўриб чиқилди.

Бугунги кунда қурилиш бозорида рақобат-
нинг ортиши табиий ҳол. Бироқ айрим ҳолат-
ларда сифат эмас, балки энг паст нарх ҳал қи-
лувчи омилга айланиб қолаётгани соҳанинг 
барқарор ривожланишига салбий таъсир кўр-
сатмоқда. Форум ана шундай муаммоларни 
муҳокама қилиш ва уларнинг ечимларини бир-
галикда излаш учун самарали майдон вазифа-
сини бажарди.

– Ҳар қандай жадал ривожланаётган бозор-
да рақобат ҳам кучайиб боради, – деди Ўзбекис
тон Қурувчилари ассоциацияси раиси Мансур 
Ниёзмуҳаммедов. – Бугунги форумнинг асосий 
мақсади – қурилиш бозори иштирокчилари ўр-
тасида очиқ ва самарали мулоқотни ривожлан-
тиришдир. Мазкур платформа тажриба ва ғоя-
лар алмашиш, рақобатбардошликни ошириш, 
янги ҳамкорлик алоқаларини йўлга қўйиш, 
мавжуд муаммоларга биргаликда ечим топиш 
ҳамда соҳанинг барқарор ривожланишига хиз-
мат қилувчи ташаббусларни илгари суришга 
хизмат қилади.

Инвестициялар, 
таваккалчилик ва 
рақамлаштириш

Форумнинг биринчи қисми молиявий 
механизмлар ва инвестиция жараёнларига 
бағишланди. Унда қурилиш лойиҳаларида-
ги таваккалчиликларни бошқариш, инвести-
ция-қурилиш циклини қисқартириш ҳамда 
капитал самарадорлигини ошириш масала-
лари муҳокама қилинди. Айниқса, қурилиш 
жараёнларини рақамлаштириш мавзуси кат-
та қизиқиш уйғотди. Мутахассислар рақамли 
технологияларнинг лойиҳаларни бошқариш, 
харажатларни назорат қилиш ва иш самара-
дорлигини оширишдаги аҳамияти ҳақида аниқ 
мисоллар келтирдилар. Шунингдек, импорт 
маҳсулотлари билан маҳаллий маҳсулотлар-
нинг иқтисодий самарадорлиги қиёсий таҳ-
лил қилинди. Бу муҳокамалар маҳаллий ишлаб 
чиқарувчилар учун янги имкониятларни белги-
лаб бериш билан бирга, қурилиш харажатлари-
ни оптималлаштириш бўйича муҳим хулосалар 
чиқариш имконини ҳам яратди.

Биринчи қисм якунида йирик қурилиш ком-
паниялари раҳбарлари иштирокида ўтказилган 
очиқ панел муҳокамаси тендер жараёнларида 
учраётган муаммоларни кўтариб чиқди. Экс-
пертлар тендерларда йўл қўйилаётган энг кўп 
хатолар ва уларнинг иқтисодий оқибатлари 
ҳақида ўз фикрларини билдирдилар.

Қурилишда технология ва 
ҳуқуқий ҳимоя масалалари

Куннинг иккинчи ярми технологиялар, ха-
ридлар сиёсати ва бизнесни ҳуқуқий ҳимоя қи-
лиш мавзуларига бағишланди. Мутахассислар 
қурилиш материалларини танлашда техник ва 
иқтисодий мезонларни уйғунлаштириш, ха-
рид жараёнларида воситачилар иштирокини 
қисқартириш ҳамда харажатларни оптимал-
лаштириш бўйича амалий тавсиялар бердилар.

Форумда бошқарувчи компанияларнинг 
қуриб битказилган объектлар қийматини оши-
ришдаги ўрни ҳам атрофлича муҳокама қилин-
ди. Бу масала, айниқса, инвесторлар ва девело-
перлар учун долзарб аҳамият касб этди.

Бундан ташқари, қурилиш соҳасидаги низо-
ларни судгача ҳал қилиш механизмлари, истеъ-
молчилар талабини таҳлил қилиш усуллари ва 
рентабелликни сақлаб қолган ҳолда бизнесни 
кенгайтириш стратегиялари ҳақида ҳам атроф-
лича фикр алмашилди.

Мутахассисларнинг таъкидлашича, кел-
гусида маҳаллий компанияларнинг халқаро 
бозорларга чиқиши ва қурилиш хизматлари 
экспортини кенгайтириш соҳанинг янги ўсиш 
нуқталаридан бирига айланиши мумкин.

Бизнес алоқаларини 
мустаҳкамлаган кўргазма 
майдони

Форумнинг муҳим жиҳатларидан бири 
унинг кўргазма қисми бўлди. Кун давомида 
ташкил этилган махсус кўргазма майдонида 
“United Buildings”, “Murad Buildings”, “Mexmash”, 
“Metal Best”, “Ergo” ва “Sanfa” ва каби компания-
лар ўз маҳсулотлари ва хизматларини намойиш 
этдилар.

Бу нафақат иштирокчиларга янги техноло-
гиялар билан танишиш имконини берди, балки 
янги шериклар топиш, истиқболли лойиҳалар-
ни муҳокама қилиш ва тўғридан-тўғри музока-
ралар ўтказиш учун қулай шароит яратди. Ай-
ниқса, маҳаллий ишлаб чиқарувчилар учун бу 
майдон ўз маҳсулотларини кенг аудиторияга 
тақдим этиш ва янги бозорларга чиқиш имко-
ниятига айланди.

Қурилиш соҳасида  
янги босқич бошланмоқда

Қарийб 500 нафар профессионал иштирок-
чини бирлаштирган “Build Connect – 2026” фору-
ми мамлакат қурилиш индустрияси учун муҳим 
воқеага айланди. У нафақат мутахассислар ўрта-
сида фикр алмашиш майдони, балки бутун тар-
моқнинг келгуси ривожланиш йўналишларини 
белгилашга хизмат қилувчи амалий платформа 
сифатида намоён бўлди. Энг муҳими, форум қу-
рилиш соҳасидаги долзарб муаммоларни очиқ 
муҳокама қилиш, бизнес ва давлат ўртасидаги 
мулоқотни кучайтириш ҳамда янги ҳамкор
ликларни шакллантириш имконини берди.

Хулоса қилиб айтганда “Build Connect – 2026” 
форумининг муваффақиятли якунланиши Ўзбе-
кистон қурилиш бозори сифат жиҳатидан янги, 
янада шаффоф ва технологик босқичга ўтга-
нини кўрсатди. Қарийб 500 нафар профессио-
налларни бирлаштирган ушбу тадбир соҳадаги 
тизимли муаммоларни тил учида эмас, балки 
амалда, соғлом рақобат ва очиқ мулоқот орқа-
ли ҳал этиш мумкинлигини исботлади. Форум 
доирасида эришилган келишувлар ва ишлаб 
чиқилган ечимлар яқин истиқболда мамлака-
тимиз шаҳарсозлик қиёфасини тубдан яхши-
лашга хизмат қилиши шубҳасиз.

Амфитеатр фойдаланишга 
топширилди

“Янги Ўзбекистон” массивлари 
юртимиз аҳолисининг орзуларини 
рўёбга чиқармоқда

Бугун мамлакатимизда инсон 
қадри эътиборда. Жумладан, 
аҳолининг кенг қатлами учун 
уй-жойга эга бўлиш имконияти 
яратилган бўлиб, бу ўз ўрнида 
халқимизнинг турмуш 
даражасини ошириш аҳоли 
фаровонлигини таъминлашга 
ҳам ҳисса қўшяпти. 

Нигора НОЗИМЖОНОВА,
“O‘zbekiston bunyodkori” мухбири. 

Омирбай ЕСБЕРГЕНОВ,
“O‘zbekiston bunyodkori” мухбири. 

11,5 гектар майдонда келажакда 50 та 5 қаватли 
уйлар қад ростлайди ва барча коммуникация 
тармоқлари шу билан бирга савдо ва хизмат 
кўрсатиш объектлари, энг муҳими, замонавий 
пиёдалар йўлаклари ва автомобиль йўллари 
барпо этилиб, ушбу ҳудудда истиқомат қилиш-
ни режалаштирган аҳоли учун барча қулай-
ликлар яратилиши кўзда тутилган. Бу албатта, 
Дўстлик тумани аҳолиси учун катта имконият 
ва шароит дейиш мумкин. Маҳалла аҳли билан 
суҳбатлашиб, ушбу ҳудудда яратилган шароит-
лар хусусида уларнинг фикрларига қулоқ тут-
дик. 

– “Янги Ўзбекистон” массивининг Дўстлик 
туманида қурилиши ҳеч кимнинг ҳаёлига кел-
маган эди, – деди меҳнат фахрийси Ислом Ҳаз-
ратов. – Тез фурсатларда чўлу биёбон ерларга 
иссиқ сув, газ, дўконлар, болалар боғчалари, 
мактаб каби барча шароитлари бор уйлар қу-
рилди. Бундай “Янги Ўзбекистон” массивлари-
нинг қад ростлашида Президентмизнинг катта 
ҳиссаси бор. У кишининг ташаббуси билан на-
фақат бизнинг туманда, балки бутун мамлака-
тимизда қурилиш ишлари жадал олиб борил-
моқда. Бу ишлар ҳали давом этмоқда. Ҳозир бу 
ерга келиб яшаётган одамларнинг фикри ўзгар-
ди. Яъни, аввалги даврда қурилган икки қаватли 
уйлардан ер билан осмонча фарқ бор. 

Дўстлик туманида амалга оширилаётган бу 
лойиҳа туманнинг янги қиёфасини яратиш ва 
аҳолини шинам уй-жой билан таъминлашда 
катта аҳамиятга эга. Кўп қаватли уйлар ижти-
моий соҳа объектлари босқичма-босқич фой-
даланишга топширилаётган мазкур массивда 
замонавий архитектура ечимлари асосида 
муҳандислик, коммуникация тармоқлари, бо-
лалар майдончалари ва яшил ҳудудлар барпо 
этиш ҳам кўзда тутилган. 

Айни пайтда бу ерда 15 дан ортиқ 5 қаватли 
турар жойлар қурилиб фойдаланишга топши-
рилган. Эътиборли жиҳати, мазкур бунёд эти-
лаётган турар жойларни қуришда фойдалани-
лаётган қурилиш маҳсулотларининг деярли 

барчаси мамлакатимизда ишлаб чиқарилган. 
Шу билан бирга, бутун дунёда эътироф эти-
лаётган базальт қопламалари билан қоплаш 
тажрибаси бу ерда ҳам амалга оширилмоқда. 
Ҳақиқатан ҳам, ёз фаслининг иссиқ кунлари 
бўлишига қарамай, хонадонлар шунинг ҳисо-
бига анча салқин бўлиши билан бирга, 30-40 
фоиз энергия тежамкорлигига эришилмоқда. 
Бу албатта, аҳолига шароитлар яратиши бароба-
рида тежамкорлик белгиси ҳамдир. Таъкидлаш 
жоизки, Жиззах вилоятининг ҳар бир ҳудуди-
да, шу жумладан, Дўстлик туманида ижтимоий 
соҳа объектларини барпо этишда ривожланиш 
йўналишига қараб ҳудудларнинг бош режалари 
ишлаб чиқилган. Унда саноат, хизмат кўрсатиш 
ва аҳоли масканларини белгилаш, йўллар ва 
инфратузилма тармоқларини тақсимлаш на-
зарда тутилган. 

Таъкидлаш керакки, ҳар бир барпо этилаёт-
ган бино ва иншоотларда ногиронлиги бўлган 
шахслар учун ҳам замон талаблари асосида 
қулайликлар яратиш борасида амалий ишлар 
олиб борилмоқда. “Чинобод” массивида қури-
лиш жараёнларидаги ўзига хослик эътибори-
мизни тортди. Яъни, махсус пандуслар. Бугунги 
кунда аҳоли мурожаатлари асосида кўп қаватли 
уйларда ҳам ногиронлиги бор фуқароларга эъ-
тибор берган ҳолда, уларга биринчи қаватдан 
уйлар берилмоқда. Уйларига бемалол кириб 
чиқишлари учун махсус пандуслар ўрнатилган. 

– “Янги Ўзбекистон” массивида тунги ёри-
тиш чироқлари, пиёдалар йўлаклари, янги қо-
зонхона қурилиб, аҳолига хизмат кўрсатмоқда, – 
деди Дўстлик тумани ҳокими ўринбосари Анвар 
Тинчликов. – Ҳозирги кунда инфратузилма соз 
ҳолатга келтирилди. Бундан ташқари, массивда 
120 ўринли боғча қурилди. Эндиги режамиз  720 
ўринли мактаб қуриш. Йил якунига қадар 200 
та хонадонли уйларни қуришни мақсада қил-
ганмиз. Бунинг учун иккинчи босқич ишларини 
ҳам бошлаб юборганмиз. 

Албатта, барпо этилаётган уй-жойларнинг 
кўркам бўлиши, йўллар ва йўлакларнинг бу-
нёд этилиши бу замон талаби. Шу билан бирга 
қиш мавсумларида уйларни иссиқлик энергия
си билан таъминлаш ҳам муҳим масаладир. 
“Чинобод”да барпо этилаётган “Янги Ўзбекис
тон” массивида бу масалага ҳам алоҳида эъти-
бор қаратилган. Маҳалладаги марказлашган 
қозонхона. Бу янгича тажриба. Ушбу қозонхо-
нанинг барпо этилиши натижасида “Янги Ўз-
бекистон” массиви ва ушбу ҳудуддаги 1930-1940 
йилларда қурилган 2 қаватли уйлар иссиқлик 
таъминотига эга бўлди. Шу билан бирга, бир 
қанча таълим муассасаларига ҳам 2025-2026 
йилги куз-қиш мавсумида иссиқлик энергия-
си етказиб борилиши тўлиқ амалга оширилди. 
Ушбу лойиҳа мазкур қозонхонани замонавий 
илк қозонхона дедик. 

Мамлакатимизда аҳолининг уй-жойга бўл-
ган талабини қондириш мақсадида “Янги Ўзбе-
кистон” массивларини барпо этиш дастури кенг 
миқёсида давом эттирилмоқда. Бу массивлар 
илғор шаҳарсозлик ечимлари асосида бунёд 
этилиб, кўркамлиги ва тартиблилиги, ободлиги 
билан ҳудудлар қиёфасини ҳам тубдан ўзгар-
тириб юбораётгани ҳақиқат. Жиззах вилоятида 
ҳам мазкур ўзига хос лойиҳа асосида кўп қават-
ли турур жойлар, ижтимоий маданий инфра-
тузилма объектлари қурилаётгани аҳоли фаро-
вонлигини таъминлашда муҳим аҳамият касб 
эмтоқда.

Тўрткўл туманида янги амфитеатрнинг фойдаланишга топширилиши 
ва миллий қўшиқчилик санъатимизда ўчмас из қолдирган бетакрор 
овоз эгаси Отажон Худoйшукуров хотирасига бағишлаб ўтказилган 
“Эсар Жайҳун шамоллари” республика танлови ғолибларини 
тақдирлашга бағишланган тадбир ўтказилди.

фурсатларда 2000 ўринли амфитеатр қурилиб, 
фойдаланишга топширилди. Аҳамиятлиси, 
бундан буён тумандаги барча йирик маданий 
тадбирлар ва байрам тантаналари шу ерда 
ўтказилади.

Амфитеатрнинг очилиш маросимида “Эсар 
Жайҳун шамоллари” танлови ғолибларини тақ-
дирлаш маросими ўтказилиши тадбирга янада 
кўтаринкилик бағишлади. Тадбир санъат ва ма-
даният ходимлари ижросидаги концерт дасту-
ри билан давом этди.

Ilmiy tadqiqotlar shuni ko‘rsatadiki, yuqori da-
rajadagi shovqin nerv-asab tizimiga salbiy yuklama 
berib, stress, asabiylashish va uyqu buzilishlarini 
keltirib chiqaradi. Bundan tashqari, shovqin yurak-
qon tomir tizimiga ta’sir etib, arterial bosimning 
oshishiga sabab bo‘ladi. Uzoq muddatli ta’sir esa 
eshitish qobiliyatining pasayishiga, ayrim hollarda 
esa, eshitish a’zolarining shikastlanishiga olib ke-
ladi. Ba’zi ilmiy manbalarda shovqin darajasining 
ortishi umr davomiyligiga ham salbiy ta’sir etib, uni 
qisqartirishi mumkinligi qayd etilgan.

Shu bilan birga, transport shovqini atrof-mu-
hitning biologik komponentlariga ham jiddiy ta’sir 
ko‘rsatadi. Ayniqsa, hayvonot dunyosi, xususan, 
qushlar va mayda sutemizuvchilar uchun shovqin 
muhim stress omili hisoblanadi. Ularning tabiiy 
xatti-harakatlari, jumladan, oziqlanishi, ko‘payishi 
va migratsiya jarayonlari buzilishi mumkin. Natija-
da ayrim hududlarda bioxilma-xillikning kamayishi 
kuzatiladi. Bundan tashqari, yuqori shovqin darajasi 
o‘simliklar o‘sishiga bilvosita ta’sir etib, ekotizim-
larning umumiy barqarorligini izdan chiqaradi.

Urban hududlarda transport shovqini ekologik 
komfort darajasini pasaytiradi, yashash hudud-
larining jozibadorligini kamaytiradi hamda aholi 
uchun noqulay akustik muhitni yuzaga keltira-
di. Bu esa nafaqat inson salomatligi, balki ijtimoiy 
farovonlik va turmush sifatiga ham salbiy ta’sir 
ko‘rsatadi.

Qanday yechimlar 
qo‘llanilmoqda?

Bugungi kunda transport shovqinining salbiy 
oqibatlarini kamaytirish dolzarb vazifa hisobla-
nadi. Bu borada shovqinni kamaytiruvchi muhan-
dislik yechimlari (akustik to‘siqlar, past shovqinli 
yo‘l qoplamalari), yashil himoya zonalarini barpo 
etish, transport oqimini tartibga solish va ekologik 
me’yorlarga asoslangan rejalashtirish muhim 
ahamiyatga ega. Xorijiy tajribalar shuni ko‘rsatadiki, 
kompleks yondashuv orqali transport shovqinining 
atrof-muhit va inson salomatligiga ta’sirini sezilarli 
darajada kamaytirish mumkin. 

Transport shovqini va uning atrof-muhit hamda 
inson salomatligiga ta’siri masalasi bo‘yicha MDH 
davlatlari va xorijiy mamlakatlarda keng ko‘lamli 
ilmiy tadqiqotlar olib borilgan. Ushbu yo‘nalish-
da olib borilgan izlanishlar transport shovqinining 
shakllanish mexanizmlari, uning darajasini baho-
lash, prognozlash hamda kamaytirish usullarini 
aniqlashga qaratilgan bo‘lib, muhim ilmiy-amaliy 
xulosalar ishlab chiqilgan.

Xorijiy olimlar tomonidan transport shovqini
ning salbiy ta’sirlarini o‘rganish va uni kamaytirish 
masalalariga alohida e’tibor qaratilgan. Jumladan, 
P. Pospelov, G. Osipov, I. Shishkin, I. Karagodina, 
A.  Monin kabi tadqiqotchilar transport shovqini
ning fizik xususiyatlari va uning atrof-muhitga 
ta’sir mexanizmlarini o‘rganganlar. Shuningdek, 
Jon Shadiley, Robert Vadavn, Jek Persiy, Jacobson C., 
O.  Kruze kabi olimlar o‘z ishlarida transport shov-
qinini kamaytirishning muhandislik va tashkiliy ye-
chimlarini ishlab chiqqanlar.

Yurtimiz olimlari tomonidan ham avtomobil 
yo‘llarida transport shovqinini baholash, prognoz
lash va kamaytirish masalalari keng o‘rganilgan. 

Transport 
vositalaridan 
chiquvchi 
shovqinning
atrof-muhit va 
aholiga ta’siri

1-rasm. Transport shovqinining atrof muhitga ta’sir chegarasi.

Avtomobil yo‘llari mamlakat 
iqtisodiyotining muhim 
infratuzilmaviy elementi bo‘lib, 
uning rivojlanishi transport 
oqimining ortishi bilan 
chambarchas bog‘liqdir. Biroq 
transport vositalari sonining 
ko‘payishi yo‘l bo‘yi hududlarida 
ekologik va sanitar-gigiyenik 
muhitning yomonlashuviga 
olib keladi. Xususan, transport 
vositalaridan chiqadigan shovqin, 
zararli gazlar va vibratsiyalar tabiiy 
muhit komponentlari – havo, tuproq 
va biologik tizimlarga salbiy ta’sir 
ko‘rsatadi. 

Barno SALIMOVA, 
Toshkent davlat transport universiteti  
Avtomobil yo‘llarini loyihalash va geomatika 
kafedrasi professori, t.f.n.
Marjona XIKMATULLAYEVA, 
Toshkent davlat transport universiteti talabasi.

Xususan, Q. Azizov, Z. Xudayberdiyev, Q. Usmanov, 
A.  Xoliqov, F. Abduxalilovlar tomonidan olib boril-
gan tadqiqotlarda transport oqimi parametrlarining 
shovqin darajasiga ta’siri nazariy va eksperimen-
tal jihatdan asoslab berilgan. Ayniqsa, Q. Azizov va 
A. Xoliqovning “Avtomobil yo‘llari va shahar ko‘cha-
larida transport shovqinini pasaytirish” nomli mo
nografiyasida respublika sharoitida transport oqimi 
ko‘rsatkichlari, yo‘l qoplamasi va ko‘kalamzorlash
tirishning shovqin darajasiga ta’siri kompleks tah
lil qilingan hamda shovqinni kamaytirish bo‘yicha 
amaliy tavsiyalar ishlab chiqilgan.

Xorijiy tadqiqotlar orasida Metehan Çalış tomo-
nidan olib borilgan ilmiy ishda avtomobil yo‘llarida-
gi shovqinning hosil bo‘lish sabablari, uning turlari 
va darajalari tahlil qilinib, shovqinni kamaytirish-
ning iqtisodiy jihatdan samarali usullari asoslab 
berilgan. Nevil Wickramathilaka va Uznir Ujang to-
monidan olib borilgan tadqiqotda esa urban yashil 
hududlarning transport shovqinini kamaytirishdagi 
roli ilmiy jihatdan asoslangan bo‘lib, yashil maydon-
larning akustik himoya vositasi sifatidagi ahamiyati 
ko‘rsatib berilgan.

So‘nggi yillarda transport shovqinining inson 
salomatligiga ta’siri ham chuqur o‘rganilmoqda. 
Xususan, David Welch, Daniel Shepherd, Kim Dirks 
va Ravi Reddy tomonidan olib borilgan tadqiqot-
larda transport shovqini bilan bog‘liq kasalliklar, 
jumladan yurak-qon tomir va psixologik buzilishlar 
statistik tahlillar asosida yoritilgan. Mahalliy tad-
qiqotchilardan S. Yo‘ldosheyva tomonidan olib bo-
rilgan ishda esa shahar transport shovqini gigiyenik 
jihatdan baholanib, Samarqand shahri misolida 
uning darajasi amaldagi me’yorlar bilan taqqoslan-
gan. Shuningdek, V. Vasilyeva tomonidan olib bo-
rilgan tadqiqotlarda transport oqimlarining shahar 
akustik muhitiga ta’siri kompleks baholanib, urban 
hududlarda shovqin darajasining shakllanish qonu
niyatlari ochib berilgan.

Inson salomatligining xavfli 
“dushmani” 

Ilmiy nuqtayi nazardan qaraganda, shovqin – 
bu turli xil tovushlarning tartibsiz va nomutano-
sib qo‘shilishi natijasida yuzaga keladigan akustik 
hodisadir. Inson eshitish a’zolari odatda 16 Gs dan 
20000 Gs gacha bo‘lgan chastotadagi tovushlarni 
qabul qila oladi. Eshitish organi tomonidan sezilishi 
mumkin bo‘lgan minimal tovush intensivligi “eshi
tilish ostonasi” deb atalib, u taxminan 1–10 dB dia-
pazonida bo‘ladi. Shovqin darajasi ortib borishi bi-
lan uning inson organizmiga ta’siri ham kuchayadi.

Shovqinning chastota tarkibi yuqori bo‘lgani 
sari uning inson eshitish tizimiga ko‘rsatadigan sal-
biy ta’siri ortadi. Masalan, tovush intensivligi 130 dB 

ga yetganda eshitish a’zolarida og‘riq paydo bo‘ladi, 
bu holat “og‘riqli ostona” deb yuritiladi. 145 dB da-
rajadagi shovqin esa quloq pardasining shikastla
nishiga olib kelishi mumkin, undan yuqori darajalar 
esa inson hayoti uchun xavfli hisoblanadi. Eshitish 
ostonasi bilan og‘riqli ostona oralig‘i “eshitish min
taqasi”ni tashkil etadi va bu diapazon shovqinning 
inson organizmiga ta’sir darajasini baholashda mu-
him ahamiyatga ega.

Shovqinlar spektr xususiyatlariga ko‘ra, keng 
polosali va tonal turlarga bo‘linadi. Keng polosali 
shovqin uzluksiz spektrga ega bo‘lib, odatda trans-
port va sanoat manbalariga xosdir, tonal shovqin 
esa alohida ajralib turuvchi tovush tebranishlari 
bilan tavsiflanadi. Vaqt omiliga ko‘ra shovqin-
lar o‘zgarmas va o‘zgaruvchan turlarga ajratiladi. 
O‘zgarmas shovqinda tovush darajasi kun davomida 
5 dBA dan kam o‘zgaradi, o‘zgaruvchan shovqinda 
esa bu ko‘rsatkich 5 dBA dan ortiq bo‘ladi. Transport 
shovqini aynan o‘zgaruvchan shovqin turiga kiradi 
va uning darajasi transport oqimining zichligi, tezli-
gi va tarkibiga qarab doimiy ravishda o‘zgarib turadi 
(1-rasm).

Atrof-muhit nuqtayi nazaridan transport shov-
qini urban hududlarning akustik muvozanatini bu-
zadi, ekologik komfort darajasini pasaytiradi ham-
da biologik tizimlarga salbiy ta’sir ko‘rsatadi. Yuqori 
darajadagi shovqin hayvonot dunyosining tabiiy 
xatti-harakatlarini izdan chiqaradi, ularning kom-
munikatsiya, ko‘payish va yashash sharoitlariga sal-
biy ta’sir etadi. Shuningdek, shovqin inson salomat-
ligiga ta’sir qilish bilan birga, yashash muhiti sifatini 
pasaytirib, ekologik barqarorlikka tahdid soluvchi 
omil sifatida namoyon bo‘ladi.

Shovqin kuchi (intensivligi) xarakteriga ko‘ra, 
odatda to‘rt asosiy guruhga ajratiladi. Birinchi gu-
ruhga 0–60 dB diapazonidagi tovushlar kiradi va 
ular normal, inson organizmi uchun xavfsiz ovozlar 
hisoblanadi. Bunga daraxt barglarining shivirlashi, 
soatning yurishi yoki me’yoriy darajadagi musiqa 
ovozi misol bo‘la oladi. Ikkinchi guruh 60–100 dB 
oralig‘idagi tovushlarni o‘z ichiga olib, ular yoqimsiz 
shovqin sifatida baholanadi. Masalan, ko‘cha trans-
porti shovqini yoki yengil sanoat korxonalaridagi 
tovushlar ushbu toifaga kiradi.

Uchinchi guruh 100–130 dB diapazonidagi 
shovqinlar bo‘lib, ular inson salomatligiga zararli 
ta’sir ko‘rsatadi. Bunday shovqin manbalariga ishlab 
chiqarishdagi og‘ir texnika vositalari, sanoat dast-
gohlari hamda qishloq xo‘jaligi mashinalari kiradi. 
To‘rtinchi guruh esa 130–200 dB darajadagi juda 
xavfli shovqinlarni o‘z ichiga oladi. Bu darajadagi 
tovushlar portlashlar, reaktiv samolyotlar yoki fav
qulodda signal tizimlaridan kelib chiqadi va inson 
hayoti uchun jiddiy xavf tug‘diradi.

Ilmiy adabiyotlar tahliliga ko‘ra, shovqinning 
vaqt bo‘yicha tarqalish darajasi ham muhim aha
miyatga ega. Agar shovqin kun davomida 90% dan 
ortiq vaqt davom etsa, u fon shovqini yoki doimiy 
shovqin sifatida baholanadi. Shovqin 50% vaqt da-
vomida kuzatilsa, bu shahar muhitiga xos o‘rtacha 
darajadagi shovqin hisoblanadi. Agar shovqin faqat 
5% vaqt davomida yuzaga kelsa, u qisqa muddatli 
shovqin deb ataladi. Transport shovqini ko‘pincha 
o‘zgaruvchan xarakterga ega bo‘lib, uning darajasi 
transport oqimining zichligi va tezligiga bog‘liq hol-
da o‘zgarib turadi.

Transport shovqini atrof-muhitdagi eng keng 
tarqalgan akustik ifloslanish manbalaridan biridir. 
Zamonaviy tadqiqotlarga ko‘ra, Yevropa aholisining 

40% dan ortig‘i sog‘lig‘iga salbiy ta’sir ko‘rsatuvchi 
transport shovqini ta’sirida yashamoqda. So‘ng-
gi o‘n yillikda olib borilgan tibbiy tadqiqotlar shuni 
ko‘rsatadiki, shovqin darajasining ortishi yurak-qon 
tomir kasalliklari va gipertenziya darajasining 2–3 
baravarga oshishiga olib kelgan. Bundan tashqari, 
ayrim ilmiy ma’lumotlarga ko‘ra, yuqori darajadagi 
shovqin inson umr davomiyligiga ham salbiy ta’sir 
ko‘rsatib, uni o‘rtacha 8–12 yilga qisqartirishi mum-
kin.

Shovqinning inson salomatligiga ta’siri ko‘p qir-
rali bo‘lib, eshitish qobiliyatining pasayishi, uyqu 
buzilishlari, yurak-qon tomir kasalliklari, asab tizimi 
buzilishlari hamda bolalarda psixik rivojlanishning 
sustlashishiga olib keladi. Statistik ma’lumotlarga 
ko‘ra, shovqin bilan bog‘liq shikoyatlarning 90% dan 
ortig‘i 50 yoshdan oshgan aholi tomonidan bildirila-
di. Shuningdek, ayollarning 96 foizi va erkaklarning 
90 foizi transport shovqinidan turli darajada no-
qulaylik sezishini ta’kidlaydi. Gigiyenik me’yorlarga 
ko‘ra, insonning normal dam olishi va tungi uyqusi 
buzilmasligi uchun ruxsat etilgan shovqin darajasi 
40 dB dan oshmasligi kerak. Ushbu me’yorlardan 
ortiq shovqin darajasi esa inson organizmida turli 
kasalliklarning rivojlanishiga sabab bo‘lishi mum-
kin.

Shu sababli transport shovqinini kamaytirish, 
uning darajasini nazorat qilish va atrof-muhit ham-
da inson salomatligiga salbiy ta’sirini cheklash zam-
onaviy ekologik va ijtimoiy muammolardan biri si-
faida dolzarb ahamiyat kasb etadi (2-rasm).

Shovqinni qanday 
kamaytirish mumkin? 

Avtomobil yo‘llarida transport shovqinini ka-
maytirish bo‘yicha kompleks choralar ishlab chiqish 
lozim. Transport shovqini – bu akustik ifloslanish
ning asosiy manbalaridan biri bo‘lib, uning in-
tensivligi transport oqimining zichligi, tezligi, yo‘l 
qoplamasi turi hamda atrof-muhitning fizik xu
susiyatlariga bog‘liq holda shakllanadi. Shu sababli 
shovqinni kamaytirish masalasi faqat bitta yo‘na
lishda emas, balki muhandislik, ekologik va tash-
kiliy yondashuvlar uyg‘unligida hal etilishi lozim.

Birinchi navbatda, transport shovqinini kamay-
tirishda muhandislik choralariga alohida e’tibor 
qaratiladi. Jumladan, yo‘l bo‘ylarida shovqindan hi-
moya qiluvchi akustik to‘siqlar (ekranlar)ni o‘rna
tish shovqin darajasini sezilarli darajada pasayti-
radi. Tadqiqotlarga ko‘ra, bunday to‘siqlar shovqin 
darajasini o‘rtacha 10–15 dB gacha kamaytirishi 
mumkin. Shuningdek, past shovqinli asfalt-beton 
qoplamalaridan foydalanish, yo‘l sirtining tekisli
gini ta’minlash ham shovqin emissiyasini kamay-
tiruvchi muhim omillardan hisoblanadi.

Ikkinchi muhim yo‘nalish – ekologik choralar, 
xususan, yashil hududlarni kengaytirishdir. Daraxt-
lar va butalardan tashkil topgan ko‘kalamzor zonalar 
tabiiy akustik to‘siq vazifasini bajarib, shovqinning 
tarqalishini susaytiradi. Shu bilan birga, ular havo-
ni tozalash, mikroiqlimni yaxshilash va umumiy 
ekologik muvozanatni saqlashga xizmat qiladi.

Uchinchi yo‘nalish sifatida – transport hara
katini boshqarish muhim ahamiyat kasb eta-
di. Transport oqimini optimallashtirish, tezlikni 
me’yorlash, tirbandliklarni kamaytirish hamda og‘ir 
yuk avtomobillarining shahar ichkarisiga kirishi-
ni cheklash orqali shovqin darajasini kamaytirish 
mumkin. Zamonaviy shaharsozlik amaliyotida 
transport oqimini bypass yo‘llar orqali yo‘naltirish 
ham samarali usullardan biri hisoblanadi.

Bundan tashqari, urban rejalashtirish jarayo
nida turar-joy hududlarini avtomobil yo‘llaridan 
ma’lum masofada joylashtirish, sanoat va transport 
zonalarini alohida hududlarda tashkil etish orqali 
shovqinning aholiga ta’sirini kamaytirish mumkin. 
Yangi qurilishlarda akustik izolyatsiyaga ega mate-
riallardan foydalanish ham muhim ahamiyatga ega.

Transport shovqinini kamaytirishda inno-
vatsion texnologiyalarni joriy etish ham dolzarb 
hisoblanadi. Xususan, elektr transport vositalari-
dan foydalanishni kengaytirish, shovqinsiz yoki past 
shovqinli dvigatellarni ishlab chiqish orqali akustik 
ifloslanishni kamaytirish mumkin (3-rasm).

Transport shovqini yuqori bo‘lgan hududlarda 
yo‘l infratuzilmasining samaradorligi pasayadi va 
yo‘l bo‘yi hududlarining foydalanish sifati yomon-
lashadi. Shovqin ta’siri natijasida turar-joylarni 
yo‘llardan uzoqroq joylashtirish, qo‘shimcha akustik 
to‘siqlar va yashil zonalar tashkil etish zarurati or-
tadi. Shu sababli transport shovqinini kamaytirish 
yo‘l infratuzilmasini barqaror va samarali rivojlan-
tirishning muhim omili hisoblanadi.

Xulosa qilib aytganda, avtomobil yo‘llarida 
transport shovqini zamonaviy infratuzilmaning 
ajralmas, biroq salbiy oqibatlarga ega bo‘lgan omil-
laridan biri sifatida namoyon bo‘ladi. Transport oqi-
mining jadallashuvi va avtomobillar sonining orti-
shi natijasida shovqin darajasi ham oshib borib, yo‘l 
bo‘yi hududlarining funksional imkoniyatlari va foy-
dalanish samaradorligiga bevosita ta’sir ko‘rsatadi. 
Natijada turar-joy, rekreatsion va ijtimoiy obyekt
larni joylashtirishda qo‘shimcha talablar yuzaga 
keladi, bu esa infratuzilma loyihalash jarayonining 
murakkablashuviga olib keladi.

2-rasm. Transport vositalaridan tarqaluvchi shovqinning  
atrof-muhit va aholi salomatligiga boʻlgan ta’sirlari.

3-rasm. Avtomobil yoʻllarida transport shovqinini kamaytirish choralari.

ЎзА якуни –            Топширилди – 23.20.

Газетанинг навбатдаги сони
3 июль куни чиқади.

Ўзбекистон Республикаси Қурилиш ва 
уй-жой коммунал хўжалиги вазирлиги атроф 
ҳудудни ободонлаштирувчи Рустам Агзамов, 
хизмат хоналари фарроши Феруза Зоирова, 
Архитектура ва шаҳарсозликни ривожлан-
тириш бошқармаси бош мутахассиси Сухроб 
Эштемиров, 

“Shaharsozlik hujjatlarini ekspertiza qilish 
Respublika markazi” ДМ бино ва иншоотлар қу-
рилиши бўйича етакчи мутахассиси Равшан 
Турсунов, Ахборот-коммуникация техноло-
гиялари бўлими етакчи мутахассиси Азизбек 
Искандаров,

“Qurilish sohasida axborot-kommunikatsiya 
texnologiyalarini rivojlantirish markazi” ахбо-
рот-коммуникация технологияларини жорий 
этиш ва рақамалаштириш бўлими бошлиғи 
Фахриддин Рўзиев,   

Техник меъёрлаш ва стандартлаштириш 
илмий тадқиқот институти мутахассислари 
Акбар Носиров,  Дилафруз Сапарова,

“Коммунал лойиҳа илмий-тадқиқот инс
титути” ДМ бош мутахассиси Зухриддин Коч-
каров,

“Ўзоғирсаноатлойиҳа” АЖ УПРО хўжалик 
мудири Раъно Муратова, ЭТА бўлим бошлиғи 
Мансур Хайдаров, АСС-2 катта муҳандиси 
Шоҳруҳ Умаров, ООРТР техниги Сардорбек 
Каримов, ООПР ҳайдовчиси Евгений Корни-
енко, 

“O‘zshaharsozlik  LITI” bosh loyiha instituti  
ДМ шаҳарсозлик ҳужжатларини ишлаб 
чиқиш бошқармаси 1-устахонаси бош архи-
тектори Анвар Мухамматов, шаҳарсозлик 
ҳужжатларини ишлаб чиқиш бошқармаси 
3-устахонаси лойиҳа бош архитектори Саодат 
Абдуллаева, “Қорақалпоғистон Республика-
си” филиали директори Бобомурод Балтани-
язов, “Фарғона” филиали муҳандиси Гулноз 
Ахророва, “Бухоро” филиали директори Олим 
Адизов, архитектура-қурилиш лойиҳаларини 
ишлаб чиқиш бошқармаси бош мутахассиси 
Елена Шейхова, 

Қорақалпоғистон Республикаси Қурилиш 
ва уй-жой коммунал хўжалиги вазирлиги 
хўжалик мудири Аманкелди Талайбаев, Ке-
гейли тумани қурилиш ва уй-жой коммунал 
хўжалиги бўлими бош мутахассиси Исламбек 
Ешбаев, 

Андижон вилояти Жалақудуқ туман қури-
лиш ва уй-жой коммунал хўжалиги бўлими 
уй-жой коммунал хўжалиги бўйича етакчи 
мутахассиси Азизбек Хайдаров, Марҳамат ту-
мани қурилиш ва уй-жой коммунал хўжалиги 
бўлими бошлиғи Зафарбек Абдураҳмонов, 

Қашқадарё вилояти қурилиш ва уй-жой 
коммунал хўжалиги бошқармаси бош мута-
хассиси Шерзод Чоршанбиев, кўп квартира-
ли уйларни бошқариш тизимини ривожлан-
тириш ва реновация лойиҳаларини амалга 
ошириш шўъбаси бошлиғи Фазлиддин Юсу-
пов, Қурилиш ва уй-жой коммунал хўжалиги 
соҳасида ҳудудий назорат қилиш инспекция-
си етакчи мутахассиси Акбар Ниёзов, 

“Иссиқлик таъминоти” АЖ “Андижон ви-
лояти” филиали иқтисодчиси Баҳроммирзо 
Одилжонов, бош энергетик Илҳом Бурхонов, 
инспектор Умидахон Муҳитдинова, “Бухо-
ро вилояти” филиали пайвандловчиси Ҳа-
сан Комилов, “Қашқадарё вилояти” филиали 
РК-1 марказий қозонхонаси қоровули Отабек 
Отамуродов, Яккабоғ тумани қозонхона бош
лиғи Шерзод Маҳмудов, “Самарқанд вилоя
ти” филиали Муҳандис-метрологи Жафар 
Абдуллаев, “Тошкент вилояти” филиали Ава-
рия хизмати ва таъмирлаш механика бўлими 
диспетчери Ҳасан Каримов, ҳайдовчиси Ак-
малжон Аҳмаджонов, “Оҳангарон шаҳар” фи-
лиали электр газпайвандчиси Шуҳрат Юсу-
пов, “Янгибозор тумани” филиали қоровули 
Сейдиярбек Есимбетов, “Бекобод шаҳар” фи-
лиали НЎA ва A чилангари Акбарали Юсупва-
лийев, 	 “Янгийўл шаҳар” филиали Сувни 
кимёвий тозалаш аппаратчиси Қобилжон Ҳа-
мидов, қоровул Ботирали Таджибайев, “Нур
абод” филиали Насос қурилмалари машини-
сти Зулфиқор Нишонов, 	

Ўзбекистон Республикаси Вазирлар 
Маҳкамаси ҳузуридаги Қурилиш ва уй-жой 
коммунал хўжалиги соҳасида назорат қилиш 
инспекцияси бошлиғи Сирожиддин Эшқув-
ватов, Ичимлик сувини реализация қилиш 
ҳамда оқова сувларни чиқариб юбориш ва 
тозалаш хизматларидан фойдаланилиш на-
зоратини мувофиқлаштириш бўлими бош 
мутахассиси Муҳммаджон Джакбаров, Кўп 
квартирали уй-жой фондидан техник  фойда-
ланиш қоидаларига риоя этилиши назорати-
ни мувофиқлаштириш бўлими бош мутахас-
сиси Азизбeк Мирзаханов,

Қорақалпоғистон Республикаси Нукус 
шаҳридаги “Asotir VVV” БСК МЧЖ бош дирек-
тори Санобар Ажибаева, Амударё туманида-
ги “Man Bino Ta’mir” БСК МЧЖ бош директори 
Алишер Собиров, Сирдарё вилояти Оқолтин 
туманидаги “Оқолтин таъмирлаш қурилиш 
сервис” БСК МЧЖ бош директори Нилуфар 
Сирожиддинова, Тошкент вилояти Ангрен 
шаҳридаги “Mustaqil Ideal Boshqaruv Servis 
Kompaniyasi” МЧЖ бош директори Раъно 
Асророва, Янгийўл шаҳридаги “Жавоҳирхўжа 
Шохсарой” БСК МЧЖ бош директори Нодира 
Акбарова, Тошкент шаҳар Учтепа туманида-
ги “Hamkorlik Servise” БСК МЧЖ бош директо-
ри Марат Юлдашев, “Style Ravshan” БСК МЧЖ 
бош директори Сайид Бедиев, Мирзо Улуғ-
бек туманидаги “Yugnakiy Servis” БСК МЧЖ 
бош директори Гульнора Каюмоваларни та-
валлуд куни билан чин дилдан муборакбод 
этамиз. 

Уларга сиҳат-саломатлик, 
узоқ умр,  

оилавий хотиржамлик, 
мустаҳкам соғлиқ тилаймиз!

Zamonaviy realtor xizmati” МЧЖ 
бошланғич баҳоси босқичма-босқич ошиб бориши 

тартибида ўтказиладиган  
электрон-онлайн очиқ аукцион савдога таклиф этади!

Аукцион савдога “Фарғона Дори-дармон” 
АЖнинг 2026 йил 24 июндаги 07-12/144-сонли 
хатига асосан қуйидаги кўчмас мулк савдога 
қўйилмоқда: 

Фарғона вилояти, Ёзёвон тумани, “Тегир-
монбоши” МФЙ, Мустақиллик кўчаси, 58-уйда 
жойлашган Дорихона биносининг 106 квадрат 
метрдан иборат бир қисми. Кадастр рақами 
15:05:40:01:02:00716 бўлган омборхона биноси. 
Бошланғич баҳоси –72 534 227 сўм. 

Аукцион савдо 2026 йил 17 июль куни 
online-mulk.uz платформасида бўлиб ўтади. 
Аризаларни рўйхатдан ўтказиш муддати: 
2026 йил 13 июль куни соат 18.00 гача. 

Савдо ғолибига савдо ўтказилган кундан 

бошлаб 20 (йигирма) банк иш кун ичида со-
тувчи билан олди-сотди шартномаси тузиш 
юклатилади. 

Талабгорлар юқоридаги мулкнинг 10 фои-
зидан кам бўлмаган миқдорда закалат пули-
ни “Zamonaviy realtor xizmati” МЧЖнинг ҳисоб 
рақамига электрон-онлайн аукцион савдода 
рўйхатдан ўтиб тўлашлари лозим: 2020 8000 
9057 4042 7002 ХАТБ “DAVR BANK” Олмазор фи-
лиали МФО 01121 СТИР 311 041 441. 

Савдо ташкилотчиси жойлашган манзил: 
Фарғона вилояти, Фарғона шаҳар, Г. Фармонов 
кўчаси, 13-уй. 

Телефон: 90-407-07-62, 73-244-33-88.

Календардаги қизил саналар одатда дабда-
бали нутқлар ва байрамона табриклар билан 
ўтади. Бироқ касб байрами арафасида турган 
матбуот аҳли учун бу кун, энг аввало, оқ қоғоз 
ва монитор қаршисида ўтган ойларга, ёзилган 
жумлалар юкига теранроқ назар ташлаш фурса-
тидир. Дунё маданияти ва миллатлар тарихида 
қалам ўткирлиги, сўз қудрати ҳамиша жами-
ятни маърифатга етакловчи, унинг маънавий 
пойдеворини мустаҳкамловчи асосий куч бўлиб 
келган. Буни шунчаки баландпарвоз таъриф деб 
ўйламаслик керак. Тарихий тажриба шуни кўр-
сатадики, ҳар қандай барқарор тараққиёт ва 
ижтимоий юксалиш, аввало, илм-фан, маъри-
фат ҳамда матбуот саҳифаларидаги чуқур, теран 

27 июнь – 
Матбуот ва 
оммавий 
ахборот 
воситалари 
ходимлари 
куни

Туғилган кунингиз  
муборак бўлсин!

Журналистика ва 
виждон уйғоқлиги

2026 йил 26 - 30 июнь, 1 - 3 июль саналарида  
таваллуд айёмларини нишонлайдиган

Янги таълим масканининг очилиш маро-
симида туман ҳокими Олимжон Жўраев, нуро-
нийлар, маҳалла фаоллари, кенг жамоатчилик 
вакиллари ҳамда ота-оналар иштирок этишди. 
Тадбирда сўзга чиққанлар мамлакатимизда мак-
табгача таълим тизимини тубдан ривожланти-
риш, болаларни сифатли таълим ва тарбия билан 
қамраб олиш ҳамда улар учун муносиб шарт-ша-
роитлар яратиш борасида амалга оширилаётган 
ислоҳотлар ўзининг амалий натижаларини бе-
раётганини таъкидлашди.

Қайд этилишича, қурилиш ишлари “Сирдарё 
барака қурилиш” МЧЖ томонидан сифатли ва 

Замонавий 
боғча 
фойдаланишга 
топширилди

Гулистон туманининг “Юлдуз” 
маҳалласида янгидан қурилган 
21-сонли давлат мактабгача 
таълим ташкилотининг 
янги биноси фойдаланишга 
топширилди. Давлат дастури 
доирасида амалга оширилган 
лойиҳа учун 4 миллиард 
650 миллион сўм маблағ 
йўналтирилиб, муассаса 
замонавий талаблар асосида 
қайта барпо этилди.

белгиланган муддатларда бажарилди. Натижада 
маҳалла аҳолиси учун яна бир замонавий ижти-
моий бино бунёд этилди.

Эътиборлиси, мазкур мактабгача таълим 
ташкилоти дастлаб 1983 йилда қурилган бўлиб, 
90 нафар тарбияланувчига мўлжалланган эди. 
Янги бинонинг фойдаланишга топширилиши 
натижасида муассасанинг қуввати 150 ўринга 
етказилди. Бу эса маҳаллада мактабгача таълим 
хизматларига бўлган эҳтиёжни қондириш, бола-
ларни таълим ва тарбия билан қамраб олиш да-
ражасини янада ошириш имконини бермоқда.

Муассасада тарбияланувчилар учун кенг ва 
ёруғ гуруҳ хоналари, замонавий жиҳозланган 
машғулот хоналари, ўйин майдончалари, ошхо-
на ва тиббиёт хоналари ташкил этилган. Шунин-
гдек, болаларнинг интеллектуал, жисмоний ва 
ижодий салоҳиятини ривожлантириш учун бар-
ча зарур шароитлар яратилган, деб хабар қилади 
ЎзА мухбири Ғулом Примов.

Янги боғчанинг фойдаланишга топширили-
ши нафақат таълим тизими инфратузилмасини 
мустаҳкамлашга, балки маҳалла аҳолисининг 
ижтимоий фаровонлигини оширишга ҳам хиз-
мат қилади. Энг муҳими, бу ерда тарбия олади-
ган юзлаб болаларнинг бахтли болалиги ва мус
таҳкам келажаги учун яна бир муҳим пойдевор 
яратилди.

“Матбуот – жамият ҳаётининг кўзгуси,  
ундаги ҳар бир сўз фуқаролик масъулияти ва 
юксак одоб қоидаларига асосланиши шарт.”

 Эдмунд Берк

Адҳам ЭГАМБЕРДИЕВ,
“O‘zbekiston bunyodkori” мухбири

ва холис фикр алмашинувидан бошланади. Мат-
буот — жамиятнинг маънавий етуклигини таъ-
минловчи ва унинг ривожланиш йўналишини 
кўрсатувчи муҳим институтдир. Журналистика 
шунчаки кундалик касб ёки техник ахборот уза-
тиш воситаси эмас, у энг аввало, уйғоқ виждон, 
юксак ижтимоий бурч ва фуқаролик масъулия
тидир. Энг тўғри таъриф билан айтганда, жами-
ят ҳаётидаги реал жараёнларни кўра билиш, 
уларни холислик ва қонунийлик мезонида ту-
риб баҳолаш ҳамда ўқувчига бунёдкорлик ғоя-
ларини етказишдир. Шундай оддий, аммо шун-
дай масъулиятли йўл.

Француз адиби ва жамоат арбоби Алберт 
Камю матбуот ходимининг замон олдидаги 
вазифасини чуқур ҳис қилиб, “Журналист – 
бу бугуннинг хроникасини ёзувчи ижодкор-
дир. У ҳаёт нафасини эртага эмас, айнан бугун 
муҳрлайди”, деб ёзганда ҳақ эди. Бу фикр бугун 
таҳририятларда тунаётган, ҳар бир хабар орти-

дан тоғдек маълумотларни элаётган ижодкор-
лар зиммасига улкан оғирлик юклайди. Журна-
лист тирик жараёнларнинг марказида: ахборот 
оқимлари ва вақт тиқилинчида ишлайди. Ҳар 
қандай шароитда ҳам у аниқ ва ишончли ёзиш-
га мажбур, чунки нотўғри ёки текширилмаган 
ахборот жамиятда турли тушунмовчиликларга 
сабаб бўлиши мумкин. Шу боис, бугунги тезкор 
рақамли асрда ҳам битта олтин қоида ўзгармай-
ди: журналистиканинг энг буюк кучи — унинг 
тезлигида эмас, балки фактларнинг аниқлиги 
ва холислигидадир. Шошма-шошарлик билан 
тарқатилган асоссиз маълумот жамият барқа-
рорлигига салбий таъсир кўрсатиши мумкин. 
“Аввал текшир, кейин ёз” принципи касбий 
этиканинг бош қоидасидир. Матбуот қанчалик 
профессионал ва қонун доирасида ҳаракат қил-
са, унинг жамиятдаги нуфузи ва давлат орган-
лари билан конструктив мулоқоти шунчалик 
мустаҳкам бўлади. Ҳақиқий журналистиканинг 

пойдевори холислик, виждон ва юқори профес-
сионализм устунлари билан мустаҳкам туради. 
Журналист ҳар қандай шахсий ва вақтинчалик 
манфаат ёки ҳиссиётлардан юқори туриб, воқе-
ликка холис баҳо бера олиши керак. 

Колумбиялик буюк адиб ва профессионал 
репортёр Габриел Гарсиа Маркес бежиз “Журна-
листика – дунёдаги энг яхши касб. Фақат унинг 
мағзини чақиб, жамиятга тўғри ва ҳалол хизмат 
қила олсангиз”, демаган эди. Маркес умрининг 
охиригача матбуот соҳасини юксак қадрлаган бў-
либ, унинг назарида матбуот ходимининг асосий 
вазифаси жамоат манфаатига, қонун устуворли-
гига ва объектив реалликка хизмат қилишдан 
иборат эди. Журналистика кўпинча жамиятдаги 
иллатлар, коррупция ва бюрократияга қарши ку-
рашишни ҳам талаб этади. Бу йўлда ижодкордан 
нафақат профессионал маҳорат, балки юксак 
маънавий тузилиш ва виждон уйғоқлиги талаб 
қилинади. Виждон журналистнинг ички назо-
ратчисидир. У ташқи таъсирлардан ҳам кучли-
роқ бўлиб, ижодкорни фақат тўғри йўлдан юриш-
га, адолатни ҳимоя қилишга ундайди. Тизимли 
муаммоларни маданият билан, қонуний асос
ларда оммага кўрсатиб бериш ва уларнинг ечи-
ми бўйича таклифлар киритиш уйғоқ виждонли 
журналистнинг асосий белгисидир. Шу билан 
бирга, матбуот давлат органлари билан халқ ўр-
тасидаги жонли мулоқот кўприги ҳисобланади. 
Мураккаб ҳуқуқий, иқтисодий ёки ижтимоий ис-
лоҳотларни оддий халқ тилига ўгириб, содда ва 
тушунарли қилиб етказиш катта иқтидор ҳамда 
машаққатли меҳнат маҳсулидир.

Интернет ва ижтимоий тармоқлар асрининг 
кириб келиши анъанавий журналистика шакл-
ларини ўзгартириб юборган бўлса-да, анъанавий 
Сифат ўз қийматини йўқотгани йўқ. Бугун ҳар 
бир смартфон эгаси ахборот тарқатувчи плат-
формага эга бўлиши мумкин, аммо бу ҳали чи-
накам журналистика дегани эмас. Айнан мана 
шундай информацион шовқин ичидан сифат-
ли ва текширилган маълумотни ажратиб олиш 
профессионал матбуотнинг зиммасига тушади. 
Жиддий таҳлилий нашрларнинг битта суришти-
руви ёки таҳлилий мақоласи ортида кунлаб, ой-
лаб қилинган меҳнат, ҳужжатлар таҳлили ва қо-
нуний асосларни ўрганиш жараёни ётади. Оддий 
ўқувчининг бунга вақти ҳам, ҳуқуқий билими 
ҳам етмаслиги мумкин. Шу сабабли профессио-
нал, профессионализмга таянувчи матбуотнинг 
роли бугун ҳар қачонгидан ҳам юқори. Француз 
адабиётшуноси Ролан Барт ёзганидек, “Матн 

ўқувчисиз ниҳояланмайди”. Публицистикада 
ҳам шундай. Журналист муаммони ўрганади, 
таҳлил қилади ва ёзади. Аммо мақола ўқувчи-
нинг онгида тирилиб, унда ижобий ўзгаришлар-
га, ҳуқуқий онг юксалишига ва муаммоларни 
бартараф этишга интилиш уйғотсагина, матбуот 
ўз миссиясини бажарган ҳисобланади.

Ўзбек тилида публицистик материал ёзиш 
– бу алоҳида масъулият ва миллий қадрият-
ларга ҳурмат демакдир. Халқимизга дунёдаги 
ва мамлакатимиздаги реал жараёнларни соф 
она тилида, юксак профессионал савияда етка-
зиш чинакам шарафдир. Ўзбек матбуоти узоқ 
ва бой анъаналарга эга. Маҳмудхўжа Беҳбудий, 
Абдулла Қодирий, Чўлпон, Фитрат каби жадид 
боболаримиз миллий матбуотимизнинг маъри-
фий ва тарбиявий асосларини яратиб беришган. 
Уларнинг мақола ва чиқишлари жамиятни илм-
сизлик ва қолоқликдан қутқаришга, ҳуқуқий 
ва ижтимоий уйғонишга хизмат қилган. Бугун-
ги ўзбек журналистикаси ҳам ана шу тарихий 
масъулият, миллий манфаатлар ва бугунги кун 
ислоҳотлари чорраҳасида турибди. Бу — давлат 
тараққиётига ва халқ фаровонлигига камар-
баста бўлишни талаб этадиган шарафли йўлдир.

Турк адиби Орҳан Памук ўзининг фалсафий 
мушоҳадаларида “Ҳар қандай жамият нафақат 
ўзининг моддий бойликлари, балки у ҳақда 
ёзилган холис матнлар, хотиралар ва фикрлар 
билан ҳам тирикдир”, деб қайд этган эди. Си-
фатли ва масъулиятли журналистика жамият 
ва давлат ҳаётининг ўз-ўзига тутган самимий 
кўзгусидир. У бор реалликни, ютуқ ва камчи-
ликларни холис кўрсатади: мана биз қандай 
натижаларга эришдик, мана қайси соҳаларда 
камчиликларимиз бор ва уларни қандай барта-
раф этишимиз керак. Бу кўзгу баъзан қайсидир 
ижрочи орган ёки мансабдор шахс учун ёқим-
сиз бўлиши мумкин. Бироқ конструктив танқид 
ва муаммоларни очиқ кўрсатиш – иллатларни 
вақтида даволаш, мамлакатни янада юксалти-
риш учун энг самарали воситадир. Журналис
тиканинг бош вазифаси ва унинг энг катта ға-
лабаси ҳам айнан мана шу кўзгуни ҳар қандай 
шароитда ҳам тоза, туманларсиз ва қонун дои-
расида бутун сақлаб қолишдан иборатдир. 

Фурсатдан фойдаланиб, 27 июнь – Матбу-
от ва оммавий ахборот воситалари ходимлари 
куни арафасида ушбу кўзгуни тоза тутиш йўли-
да меҳнат қилаётган ҳар бир ҳамкасбимизга сўз 
софлиги ва виждон уйғоқлиги ҳамиша йўлдош 
бўлишини тилаймиз.


